
ਕੈਲੀਫੋਰਨੀਆ ਨਿਆਂ ਵਿਭਾਗ (California Department of Justice) ਅਟਾਰਨੀ ਜਨਰਲ ਦਾ ਦਫ਼ਤਰ

ਉਪਭੋਗਤਾ ਲਈ 
ਚੇਤਾਵਨੀ

ਕਾਨੂੰਨ ਅਧੀਨ ਆਪਣੇ ਇਮੀਗ੍ਰੇਸ਼ਨ ਅਧਿਕਾਰਾਂ ਅਤੇ ਸੁਰੱਖਿਆ ਨੂੰ ਜਾਣੋ
ਤੁਹਾਨੂੰ ਆਪਣੀ ਇਮੀਗ੍ਰੇਸ਼ਨ ਸਥਿਤੀ ਸਾਂਝੀ ਕੀਤੇ ਬਿਨਾਂ ਰਿਹਾਇਸ਼ ਲਈ ਅਰਜ਼ੀ ਦੇਣ ਅਤੇ ਸੁਰੱਖਿਅਤ ਕਰਨ ਦਾ ਅਧਿਕਾਰ ਹੈ। ਕੈਲੀਫੋਰਨੀਆ 
ਦਾ ਕਾਨੂੰਨ ਰਿਹਾਇਸ਼ ਪ੍ਰਦਾਤਾਵਾਂ ਨੂੰ ਤੁਹਾਡੀ ਇਮੀਗ੍ਰੇਸ਼ਨ ਸਥਿਤੀ ਬਾਰੇ ਪੁੱਛਣ ਤੋਂ ਰੋਕਦਾ ਹੈ, ਜਦੋਂ ਤੱਕ ਤੁਸੀਂ ਫੈਡਰਲ ਸਰਕਾਰ ਦੁਆਰਾ ਫੰਡ ਕੀਤੀ 
ਕਿਫਾਇਤੀ ਰਿਹਾਇਸ਼ ਲਈ ਅਰਜ਼ੀ ਨਹੀਂ ਦੇ ਰਹੇ। ਇਸ ਤੋਂ ਇਲਾਵਾ, ਰਿਹਾਇਸ਼ ਪ੍ਰਦਾਤਾ ICE, ਕਾਨੂੰਨ ਲਾਗੂ ਕਰਨ ਵਾਲੀਆਂ ਏਜੰਸੀਆਂ, ਜਾਂ ਹੋਰ 
ਸਰਕਾਰੀ ਏਜੰਸੀਆਂ ਨੂੰ ਤੁਹਾਡੀ ਇਮੀਗ੍ਰੇਸ਼ਨ ਸਥਿਤੀ ਬਾਰੇ ਜਾਣਕਾਰੀ ਸਾਂਝੀ ਕਰਕੇ ਜਾਂ ਧਮਕੀ ਦੇ ਕੇ ਤੁਹਾਨੂੰ ਪਰੇਸ਼ਾਨ ਜਾਂ ਡਰਾ ਨਹੀਂ ਸਕਦੇ।

ਤੁਹਾਨੂੰ ਐਮਰਜੈਂਸੀ ਮੈਡੀਕਲ ਦੇਖਭਾਲ ਤੱਕ ਪਹੁੰਚ ਦਾ ਅਧਿਕਾਰ ਹੈ। ਫੈਡਰਲ ਕਾਨੂੰਨ ਅਤੇ ਨਿਯਮ ਸਾਰੇ ਲੋਕਾਂ, ਬਿਨਾਂ ਦਸਤਾਵੇਜ਼ ਵਾਲੇ ਪਰਵਾਸੀਆਂ 
ਸਮੇਤ, ਦੇ ਐਮਰਜੈਂਸੀ ਮੈਡੀਕਲ ਦੇਖਭਾਲ ਤੱਕ ਪਹੁੰਚ ਦੇ ਅਧਿਕਾਰਾਂ ਨੂੰ ਯਕੀਨੀ ਬਣਾਉਂਦੇ ਹਨ।

ਤੁਹਾਨੂੰ ਅਜਿਹੇ ਕਾਰਜ-ਸਥਾਨ ਦਾ ਅਧਿਕਾਰ ਹੈ ਜੋ ਪਰੇਸ਼ਾਨੀ ਅਤੇ ਵਿਤਕਰੇ ਤੋਂ ਮੁਕਤ ਹੋਣ। ਕੈਲੀਫੋਰਨੀਆ ਦੇ ਕਾਨੂੰਨ ਅਧੀਨ, ਤੁਹਾਨੂੰ ਤੁਹਾਡੇ 
ਰਾਸ਼ਟਰੀ ਮੂਲ, ਵੰਸ਼, ਨਸਲ, ਜਾਤੀਅਤਾ, ਅਤੇ ਹੋਰ ਸੁਰੱਖਿਅਤ ਵਿਸ਼ੇਸ਼ਤਾਵਾਂ ਦੇ ਆਧਾਰ 'ਤੇ ਪਰੇਸ਼ਾਨੀ ਅਤੇ ਵਿਤਕਰੇ ਤੋਂ ਸੁਰੱਖਿਆ ਪ੍ਰਾਪਤ ਹੈ। ਤੁਹਾਡਾ 
ਰੁਜ਼ਗਾਰਦਾਤਾ ਨੌਕਰੀ 'ਤੇ ਪਰੇਸ਼ਾਨੀ ਜਾਂ ਵਿਤਕਰੇ ਦੀ ਰਿਪੋਰਟ ਕਰਨ ਦੇ ਬਦਲੇ ਵਿੱਚ ਇਮੀਗ੍ਰੇਸ਼ਨ ਅਧਿਕਾਰੀਆਂ ਨੂੰ ਕਾਲ ਕਰਨ ਦੀ ਧਮਕੀ ਨਹੀਂ ਦੇ 
ਸਕਦਾ। ਤੁਹਾਡੇ ਰੁਜ਼ਗਾਰਦਾਤਾ ਨੂੰ ਤੁਹਾਡੀ ਇਮੀਗ੍ਰੇਸ਼ਨ ਸਥਿਤੀ ਬਾਰੇ ਪੁੱਛਣ ਜਾਂ ਜਾਂਚ ਕਰਨ ਦੀ ਵੀ ਇਜਾਜ਼ਤ ਨਹੀਂ ਹੈ, ਜਦੋਂ ਤੱਕ ਉਨ੍ਹਾਂ ਨੂੰ ਫੈਡਰਲ 
ਇਮੀਗ੍ਰੇਸ਼ਨ ਕਾਨੂੰਨ ਅਤੇ ਨਿਯਮਾਂ ਦੀ ਪਾਲਣਾ ਕਰਨ ਲਈ ਅਜਿਹਾ ਕਰਨਾ ਨਾ ਪਵੇ, ਅਤੇ ਤੁਹਾਨੂੰ ਇਹ ਜਾਣਕਾਰੀ ਸਾਂਝੀ ਕਰਨ ਦੀ ਲੋੜ ਨਹੀਂ ਹੈ। 

ਤੁਹਾਨੂੰ ਕੰਪਨੀਆਂ ਨੂੰ ਤੁਹਾਡਾ ਡੇਟਾ ਨਾ ਵੇਚਣ ਜਾਂ ਤੁਹਾਡਾ ਡੇਟਾ ਮਿਟਾਉਣ ਲਈ ਕਹਿਣ ਦਾ ਅਧਿਕਾਰ ਹੈ। ਆਪਣੇ ਡੇਟਾ ਪਰਦੇਦਾਰੀ ਅਧਿਕਾਰਾਂ ਨੂੰ 
ਸਮਝਣਾ ਮਹੱਤਵਪੂਰਨ ਹੈ, ਅਤੇ ਇਹ ਉਨ੍ਹਾਂ ਕੰਪਨੀਆਂ ਦੀ ਗਿਣਤੀ ਨੂੰ ਘਟਾਉਣਾ ਮਦਦਗਾਰ ਹੋ ਸਕਦਾ ਹੈ ਜੋ ਤੁਹਾਡੇ ਬਾਰੇ ਡੇਟਾ ਸਟੋਰ ਕਰਦਿਆਂ ਹਣ ਜਾਂ 
ਵੇਚ ਰਹੀਆਂ ਹਨ। ਇਨ੍ਹਾਂ ਅਧਿਕਾਰਾਂ ਅਤੇ ਇਨ੍ਹਾਂ ਦੀ ਵਰਤੋਂ ਕਿਵੇਂ ਕਰਨੀ ਹੈ ਬਾਰੇ ਜਾਣਕਾਰੀ ਲਈ oag.ca.gov/privacy/ccpa 'ਤੇ ਜਾਓ।

ਤੁਹਾਨੂੰ ਇੱਕ ਵਕੀਲ ਨਿਯੁਕਤ ਕਰਨ ਦਾ ਅਧਿਕਾਰ ਹੈ। ਜੇ ਤੁਹਾਨੂੰ ਪੁਲਿਸ ਹਿਰਾਸਤ ਵਿੱਚ ਲੈਂਦੀ ਹੈ, ਤਾਂ ਤੁਹਾਨੂੰ ਸਰਕਾਰ ਵੱਲੋਂ ਨਿਯੁਕਤ ਕੀਤੇ ਗਏ 
ਵਕੀਲ ਦਾ ਅਧਿਕਾਰ ਹੈ। ਜੇ ਤੁਹਾਨੂੰ ICE ਨਜ਼ਰਬੰਦ ਕਰਦੀ ਹੈ, ਤਾਂ ਤੁਹਾਨੂੰ ਵਕੀਲ ਨਾਲ ਸਲਾਹ-ਮਸ਼ਵਰਾ ਕਰਨ ਦਾ ਅਧਿਕਾਰ ਹੈ, ਪਰ ਸਰਕਾਰ ਨੂੰ 
ਤੁਹਾਡੇ ਲਈ ਇੱਕ ਵਕੀਲ ਪ੍ਰਦਾਨ ਕਰਨ ਦੀ ਲੋੜ ਨਹੀਂ ਹੈ। ਤੁਸੀਂ ਮੁਫ਼ਤ ਜਾਂ ਘੱਟ-ਲਾਗਤ ਵਾਲੇ ਵਿਕਲਪਾਂ ਦੀ ਸੂਚੀ ਮੰਗ ਸਕਦੇ ਹੋ।  ਆਪਣੇ ਨੇੜੇ ਕਾਨੂੰਨੀ 
ਸਹਾਇਤਾ ਸੰਗਠਨ ਲੱਭਣ ਲਈlawhelpca.org 'ਤੇ ਜਾਓ।

ਤੁਹਾਨੂੰ ਆਪਣੀ ਪੁਲਿਸ ਰਿਪੋਰਟ ਪ੍ਰਾਪਤ ਕਰਨ ਦਾ ਅਧਿਕਾਰ ਹੈ। ਰਾਜ ਅਤੇ ਸਥਾਨਕ ਕਾਨੂੰਨ ਲਾਗੂ ਕਰਨ ਵਾਲੀਆ ਏਜੰਸੀਆਂ ਕਿਸੇ ਅਪਰਾਧ ਦੇ 
ਪੀੜਤ ਨੂੰ ਉਨ੍ਹਾਂ ਦੀ ਅਪਰਾਧ ਰਿਪੋਰਟ ਤੱਕ ਪਹੁੰਚ ਤੋਂ ਇਸ ਲਈ ਇਨਕਾਰ ਨਹੀਂ ਕਰ ਸਕਦੀਆਂ ਕਿਉਂਕਿ ਪੀੜਤ ਦੇਸ਼ ਵਿੱਚ ਕਾਨੂੰਨੀ ਤੌਰ ਤੇ ਮੌਜੂਦਗੀ 
ਸਾਬਤ ਨਹੀਂ ਕਰ ਸਕਦਾ।

ਂ

ਤੁਹਾਡੇ ਬੱਚੇ ਨੂੰ ਇਮੀਗ੍ਰੇਸ਼ਨ ਸਥਿਤੀ ਦੀ ਪਰਵਾਹ ਕੀਤੇ ਬਿਨਾਂ ਮੁਫ਼ਤ ਜਨਤਕ ਸਿੱਖਿਆ ਦਾ ਅਧਿਕਾਰ ਹੈ। ਉਨ੍ਹਾਂ ਨੂੰ ਵਿਤਕਰੇ, ਪਰੇਸ਼ਾਨੀ, 
ਧੱਕੇਸ਼ਾਹੀ ਅਤੇ ਡਰਾਉਣ-ਧਮਕਾਉਣ ਤੋਂ ਮੁਕਤ ਜਨਤਕ ਸਕੂਲ ਵਿੱਚ ਸਿੱਖਿਆ ਵਾਲੇ ਮਾਹੌਲ ਦਾ ਵੀ ਅਧਿਕਾਰ ਹੈ। ਸਕੂਲਾਂ ਨੂੰ ਉਮਰ ਅਤੇ ਰਿਹਾਇਸ਼ ਦਾ 
ਸਬੂਤ ਦਿਖਾਉਣ ਲਈ ਵਿਦਿਆਰਥੀ ਦੇ ਮਾਤਾ-ਪਿਤਾ ਜਾਂ ਸਰਪ੍ਰਸਤ ਤੋਂ ਕਈ ਤਰ੍ਹਾਂ ਦੇ ਦਸਤਾਵੇਜ਼ ਸਵੀਕਾਰ ਕਰਨੇ ਚਾਹੀਦੇ ਹਨ। ਸਕੂਲ ਦਾਖਲੇ ਲਈ 
ਨਾਗਰਿਕਤਾ/ਇਮੀਗ੍ਰੇਸ਼ਨ ਸਥਿਤੀ ਬਾਰੇ ਜਾਣਕਾਰੀ ਦੀ ਕਦੇ ਵੀ ਲੋੜ ਨਹੀਂ ਹੁੰਦੀ। ਤੁਹਾਨੂੰ ਪਾਸਪੋਰਟ ਜਾਂ ਵੀਜ਼ਾ, ਜਾਂ ਬੱਚੇ, ਮਾਤਾ-ਪਿਤਾ, ਸਰਪ੍ਰਸਤ ਜਾਂ 
ਪਰਿਵਾਰ ਦੇ ਕਿਸੇ ਹੋਰ ਮੈਂਬਰ ਦੀ ਇਮੀਗ੍ਰੇਸ਼ਨ ਸਥਿਤੀ ਬਾਰੇ ਜਾਣਕਾਰੀ ਸਾਂਝੀ ਨਹੀਂ ਕਰਨੀ ਪੈਂਦੀ। ਅਤੇ ਤੁਹਾਨੂੰ ਦਾਖਲੇ ਜਾਂ ਮੁਫ਼ਤ ਜਾਂ ਘੱਟ-ਕੀਮਤ ਵਾਲੇ 
ਸਕੂਲੀ ਨਾਸ਼ਤੇ ਅਤੇ ਦੁਪਹਿਰ ਦੇ ਖਾਣੇ ਲਈ ਸੋਸ਼ਲ ਸਿਕਿਓਰਿਟੀ ਨੰਬਰ ਜਾਂ ਹੋਰ ਕਾਰਡ ਪ੍ਰਦਾਨ ਕਰਨ ਦੀ ਲੋੜ ਨਹੀਂ ਹੈ।

ਰਾਜ ਅਤੇ ਸਥਾਨਕ ਕਾਨੂੰਨ ਲਾਗੂ ਕਰਨ ਵਾਲੀਆਂ ਏਜੰਸੀਆਂ ਤੁਹਾਡੀ ਇਮੀਗ੍ਰੇਸ਼ਨ ਸਥਿਤੀ ਬਾਰੇ ਇਮੀਗ੍ਰੇਸ਼ਨ ਲਾਗੂਕਰਨ ਦੇ ਉਦੇਸ਼ਾਂ ਬਾਰੇ 
ਨਹੀਂ ਪੁੱਛ ਸਕਦੀਆਂ। ਕੈਲੀਫੋਰਨੀਆ ਦੇ ਕਾਨੂੰਨ ਸਪੱਸ਼ਟ ਤੌਰ 'ਤੇ ਕਾਨੂੰਨ ਲਾਗੂ ਕਰਨ ਵਾਲੀਆਂ ਏਜੰਸੀਆਂ ਨੂੰ ਇਮੀਗ੍ਰੇਸ਼ਨ ਲਾਗੂਕਰਨ ਦੇ ਉਦੇਸ਼ਾਂ ਲਈ 
ਕਿਸੇ ਵਿਅਕਤੀ ਦੀ ਇਮੀਗ੍ਰੇਸ਼ਨ ਸਥਿਤੀ ਬਾਰੇ ਪੁੱਛਣ 'ਤੇ ਰੋਕ ਲਗਾਉਂਦਾ ਹੈ।

ਰਾਜ ਅਤੇ ਸਥਾਨਕ ਕਾਨੂੰਨ ਲਾਗੂ ਕਰਨ ਵਾਲੀਆਂ ਏਜੰਸੀਆਂ ਇਮੀਗ੍ਰੇਸ਼ਨ ਲਾਗੂਕਰਨ ਦੇ ਉਦੇਸ਼ਾਂ ਲਈ ਤੁਹਾਡੀ ਨਿੱਜੀ ਜਾਣਕਾਰੀ ਸਾਂਝੀ ਨਹੀਂ
ਕਰ ਸਕਦੀਆਂ। ਇਸ ਵਿੱਚ ਤੁਹਾਡਾ ਘਰ ਜਾਂ ਕੰਮ ਦਾ ਪਤਾ ਇਮੀਗ੍ਰੇਸ਼ਨ ਉਦੇਸ਼ਾਂ ਲਈ ਸ਼ਾਮਲ ਹੈ, ਜਦੋਂ ਤੱਕ ਉਹ ਜਾਣਕਾਰੀ ਜਨਤਾ ਲਈ ਉਪਲਬਧ ਨਾ 
ਹੋਵੇ ਜਾਂ ਜਦੋਂ ਤੱਕ ਉਹ ਜਾਣਕਾਰੀ ਪਿਛਲੀ ਅਪਰਾਧਿਕ ਗ੍ਰਿਫ਼ਤਾਰੀ, ਸਜ਼ਾਵਾਂ ਜਾਂ ਇਸੇ ਤਰ੍ਹਾਂ ਦੇ ਅਪਰਾਧਿਕ ਇਤਿਹਾਸ ਨਾਲ ਸਬੰਧਿਤ ਨਾ ਹੋਵੇ।

ਬਹੁਤ ਸੀਮਿਤ ਅਪਵਾਦਾਂ ਦੇ ਨਾਲ, ਰਾਜ ਅਤੇ ਸਥਾਨਕ ਕਾਨੂੰਨ ਲਾਗੂ ਕਰਨ ਵਾਲੀਆਂ ਏਜੰਸੀਆਂ ICE ਦੀ ਇਮੀਗ੍ਰੇਸ਼ਨ ਲਾਗੂਕਰਨ ਵਿੱਚ 
ਸਹਾਇਤਾ ਨਹੀ ਂਕਰ ਸਕਦੀਆਂ। ਇਸਦਾ ਮਤਲਬ ਹੈ ਕਿ ਰਾਜ ਅਤੇ ਸਥਾਨਕ ਕਾਨੂੰਨ ਲਾਗੂ ਕਰਨ ਵਾਲੀਆਂ ਏਜੰਸੀਆਂ ਜਾਂਚ ਨਹੀਂ ਕਰ ਸਕਦੀਆਂ, 
ਪੁੱਛਗਿੱਛ ਨਹੀਂ ਕਰ ਸਕਦੀਆਂ, ਗ੍ਰਿਫ਼ਤਾਰ ਨਹੀਂ ਕਰ ਸਕਦੀਆਂ, ਅਤੇ ਤੁਹਾਨੂੰ ਹਿਰਾਸਤ ਵਿੱਚ ਨਹੀਂ ਲੈ ਸਕਦੀਆਂ ਜਦੋਂ ਤੱਕ ਉਹ ਸੰਯੁਕਤ ਫੈਡਰਲ ਟਾਸਕ 
ਫੋਰਸ ਦਾ ਹਿੱਸਾ ਨਹੀਂ ਹਨ ਜਿੱਥੇ ਟਾਸਕ ਫੋਰਸ ਦਾ ਮੁੱਖ ਉਦੇਸ਼ ਇਮੀਗ੍ਰੇਸ਼ਨ ਲਾਗੂਕਰਨ ਨਹੀਂ ਹੈ।

https://oag.ca.gov/privacy/ccpa
https://www.lawhelpca.org/


ਇਮੀਗ੍ਰੇਸ਼ਨ ਸਹਾਇਤਾ ਸਰੋਤ
• ਲਾਅ ਹੈਲਪ CA: lawhelpca.org

• ਇਮੀਗ੍ਰੇਸ਼ਨ ਲਾਅ ਹੈਲਪ: immigrationlawhelp.org

ਸ਼ਿਕਾਇਤ ਦਰਜ ਕਰੋ
• ਜੇ ਤੁਹਾਨੂੰ ਲੱਗਦਾ ਹੈ ਕਿ ਤੁਹਾਡੇ ਅਧਿਕਾਰਾਂ ਦੀ ਉਲੰਘਣਾ ਹੋਈ ਹੈ, ਤਾਂ ਇਸਦੀ ਰਿਪੋਰਟ ਕੈਲੀਫੋਰਨੀਆ ਨਿਆਂ ਵਿਭਾਗ 

(California Department of Justice) ਨੂੰ oag.ca.gov/report 'ਤੇ ਕਰੋ। 

• ਜੇ ਤੁਹਾਨੂੰ ਲੱਗਦਾ ਹੈ ਕਿ ਤੁਹਾਡੇ ਨਾਲ ਵਿਤਕਰਾ, ਪਰੇਸ਼ਾਨੀ ਜਾਂ ਬਦਲਾਖੋਰੀ ਹੋਈ ਹੈ, ਤਾਂ ਇਸਦੀ ਰਿਪੋਰਟ ਕੈਲੀਫੋਰਨੀਆ ਸਿਵਲ ਅਧਿਕਾਰ 
ਵਿਭਾਗ (California Department of Civil Rights) ਨੂੰ calcivilrights.ca.gov/complaintprocess/ 'ਤੇ ਕਰੋ।

ਕੈਲੀਫੋਰਨੀਆ ਨਿਆਂ ਵਿਭਾਗ (California Department of Justice) ਅਟਾਰਨੀ ਜਨਰਲ ਦਾ ਦਫ਼ਤਰ

https://www.lawhelpca.org/
https://www.immigrationlawhelp.org/
https://oag.ca.gov/contact/consumer-complaint-against-business-or-company
https://calcivilrights.ca.gov/complaintprocess/

